
Der Dekan von FEsslingen entscheidet einen Streit des Spitals in Esslingen
um Giter in Marbach.

Esslingen, 1295. Juli 12.

In nomine domini. Amen. . . decanus in Ezzelingen Constantiensis dyocesis
iudex seu conservator iurium hospitalis languentium in Ezzelingen auctorita-
te sedis apostolice deputatus presentium litterarum inspectoribus universis
salutem et in domino caritatem. Noverint omnes et singuli has litteras in-
specturi, quod mota coram nobis per viam notorii questione super fundis
quondam Adelhaidi de Marbach dicte de Asperch pertinentibus puta sitis
apud eundem locum Marbach inter hospitale predictum ex una, Cunradum
dictum Hudeler, . . uxorem suam, Lucgardim dictam Hohdorfin, Adelhaidim
uxorem conditoris, . . dictam Folzin et . . dictam Rézin de Stainhain et de
Marbach Spirensis dyocesis ex parte altera partibus ad nostram presentiam
convocatis lite legittime contestata recepto ab eisdem partibus calumpnie
iuramento confessionibus partium earumdem ac etiam depositionibus testi-
um redactis fideliter in scripturis et eisdem confessionibus ac depositionibus
publicatis multis vicibus coram sapientibus lectis et cum magna sollicitudi-
ne perscrutatis, feriam secundam post octavam festi apostolorum Petri et
Pauli proximam pro termino ad ferendam in ecclesia sancti Dyonisii apud
Ezzelingen diffinitivam sententiam assignavimus de partium voluntate, quo
termino in crastinum continuato invenimus per legittima documenta, quod
Adelhaidis de Asperch predicta fundos dictos zu dem Bomeli agros dictos zu
dem Luchelstain vineas dictas Kazental et vineas retro ecclesiam de Marbach
in loco dicto Klingen sitas iusto emptionis titulo ad sepedictam Adelheidim
de Asperch spectantes donatione inter vivos simpliciter propter deum seu
elemosinarie supradicto contulit hospitali per adhibitam verborum et gestu-
um sollempnitatem debitam et consuetam. Quamobrem dei nomine invocato
et sapientum consilo informati predictos designatos fundos per diffinitivam
sententiam adiudicavimus et adiudicamus hiis litteris hospitali predicto par-
ti adverse perpetuum silentium super eisdem rebus per eandem sententiam
inponentes.

Lata est hec sententia in ecclesia predicta de Ezzelingen, die continuationis
termini memorati. Datum Ezzelingen, anno domini MCCLXXXXV.

Textabdruck folgt dem Original.

Siegel abgegangen. Unter dem Text noch ein kleiner freier Raum.

Weitere Angaben

Sprache:
Lateinisch

Ausstellungsort:
Esslingen

Ortsindex:
Asperg Wohnplatz (878)
Asperg, LB
Esslingen am Neckar Wohnplatz (331)
Esslingen am Neckar, ES
Konstanz Wohnplatz (14442)
Konstanz, KN
Marbach am Neckar Wohnplatz (1036)
Marbach am Neckar, LB
Speyer, SP
Steinheim an der Murr Wohnplatz (1102)
Steinheim an der Murr, LB

